
	Nüvə Silahının Yayılmaması haqqında müqavilə (NSYHM)


  Nüvə silahı XX əsrdə dünya elminin kəşf etdiyi ən dağıdıcı silahdır. Real hərbi əməliyyatlarda bu silahdan yalnız bir dəfə - 1945-ci il avqustun 6-sı və 9-da Yaponiyanın Xirosima və Naqasaki şəhərlərində istifadə olunub.
  ABŞ dünyanın ilk nüvə dövlətidir. Məhz bu ölkə 1945-ci il iyulun 16da NYU-Meksiko ştatının Alamoqoro səhrasında 20 kilotonluq atom bombasının ilk sınağını keçirib. Hazırda ABŞ –ın arsenalında 7500 nüvə başlığı var.
  ABŞ nüvə silahı üzərində inhisarını saxlamağa çalışaraq başqa dövlətlərlə nüvə tədqiqatları sahəsində əməkdaşlıq etmək istəmirdi. 1946-ci il iyulda  ABŞ konqresinin qəbul etdiyi qanuna görə ABŞ-ın başqa ölkələrlə nüvə tədqiqatları sahəsində əməkdaşlığı qadağan idi. 
  SSRİ də nüvə silahı yaratmaq üçün tədqiqatlara 1943-cü ildə başlanılmışdı. ABŞ-ın SSRİ –ni nüvə silahı ilə hədələməsi onun nüvə silahı yaratmaq sahəsindəki işləri sürətləndirməsinə səbəb oldu. 1949-cü ilin avqustunda SSRİ-də atom silahının ilk sınağı keçirildi və beləliklə ABŞ-ın nüvə silahı sahəsində  inhisarına son qoyuldu. SSRİ-nin süqutundan sonra bütün nüvə silahları onun varisi Rusiya Federasiyasına verilib. 8500 aktiv nüvə başlığı olan Rusiya dünyanın ən böyük nüvə dövlətidir.
  Böyük Britaniya ilk nüvə sınağını 1952-ci ildə oktyabın 3-də Sakit okeandakı Monte-Bello adasında həyata keçiirb. Hazırda ölkə ərazisində 250-dən çox nüvə başlığı saxlanılır. 
  1957-ci ildə ABŞ prezidenti Duayt Eyzenhauerin təşəbbüsü ilə BMT-nin bir bölməsi kimi nüvə materiallarının və texnologiyalarının istifadəsi prosesinə nəzarəti həyata keçirməli olan Atom Enerjisi üzrə Beynəlxalq Agentlik (İnternational Atomic Nuclear Agency) təsis edildi. 
  1958-ci il İrlandiya Birləşmiş Millətlər Təşkilatına nüvə silahlarının sonrakı yayılma prosesini saxlamalı olan qətnamə layihəsi təklif etdi.
  1960-ci il fevralın 13-də Fransa özünün ilk nüvə partlayışını həyata keçirtdi. Dəhşətli silahın ilk sınaqları o zamanlar Fransanın tərkibinə daxil olan Əlcəzairdə həyata keçirilib. Hazırda Fransa 290 aktiv nüvə başlığına malikdir. Bununla da bu ölkə ABŞ, SSRİ və Böyük Britaniyadan sonra dördüncü nüvə ölkəsi oldu.
  1961-ci ildə BMT-nin Baş Assambleyası İrlandiya layihəsi üzərində əsaslanmış 1665 saylı qətnaməni yekdilliklə qəbul etdi.  Baş Assambleya dünya ölkələrinin hakimiyyətlərini nüvə silahının bundan da sonrakı yayılmasının qarşısını almaq üçün danışıqlara başlamağa çağırdı. Qətnamədə göstərilmişdi ki, artıq nüvə silahına malik olan ölkələr bu silah üzərində lazimi nəzarətin təmin edilməsi üçün bütün cəhdləri gstərməyə borcludurlar və müvafiq texnologiyaların və materialların nüvə silahı olmayan dövlətlərə ötürülməsindən vaz keçməlidirlər. eyni zamanda Qətnamə, qeyri-nüvə ölkələrini də nüvə silahını istehsal etməməyə və nüvə dövlətlərindən bu cür silahları almamağa çağırırdı. Bu prinsiplər Nüvə Silahının Yayılmaması barədə Müqavilənin əsasına qoyuldu.
  1963-cü ildə ABŞ prezidenti Con Kennedi onu məhşurlaşdıran bəyanatlardan birini səsləndirdi. O öncədən dedi ki, yaxın vaxtlarda "nüvə klubuna" daha 15 yaxud 20 dövlət də daxil olacaqdır. Belə ki, o bildirdi: "Mən sizdən xahiş edirəm ki, dayanasınız və qorxunc bir silahın bu cür müxtəlif əllərdə: kiçik və böyük, stabil və qeyri-stabil, məsuliyyətli və məsuliyyətsiz ölkələrdə - olmasının nə demək olduğu barədə düşünəsiniz.. və əgər bu baş verərsə, onda nə dünya stabilliyi barədə, nə dünya təhlükəsizliyi barədə, nə də real silahsızlaşma barədə danışmaq mümkün olmayacaq"
  Kennedinin bu bəyanatı ABŞ Müdafiə Nazirliyinin (Department of Defense) gizli momerandumunun açıqlanmasından bir ay sonra səsləndirilmşdi. Nazirliyin momerandumunda isə göstərilirdi ki, dünyanın 8 ölkəsi , yəni Kanada, Çin, Hindistan, İsrail, İtaliya, Yaponiya, İsveç və AFR yaxın onillik ərzində nüvə istehsalı üçün imkan əldə edəcəklər. bundan da başqa, momerandumda belə bir proqnoz da var idi: on ildən sonra atom bombasının istehsalına çəkilən xərclərin dəyəri o qədər azalacaqdər ki, bəşər övladı tərəfindən kəşf olunmuş bu ən güclü silahın əldə edilməsi imkanına onlala digər ölkə də sahib olacaqdır. Bütün bunların da nəticəsində nüvə müharibəsinin başlana bilməsi ehtimalları təsəvvürə gəlməz dərəcədə artacaqdır.
  Beləliklə, bu momerandum və dünyanın bir çox ölkələrində buna bənzər hazırlanmış hesabatlar Nüvə Silahının Yayılmaması barədə sazişin qəbul edilməsinin əsas səbəblərindən biri oldular.
  1964-cu il Çin özünün nüvə silahının müvəffəqiyyətli sinaqlarını keçirdi və "nüvə klubunun" beşinci üzvü oldu. Sınağ 1964 cu il oktyabrın 16-da Lobnor gölü yaxınlığında 20 kilotonluq nüvə silahının sınağdan keçirilməsi ilə başa çatdı.  Qeyd etmək istərdim ki, bunun üçün lazım olan bütün texnologiyalar və materialların böyük bir hissəsi SSRİ tərəfindən Çinə verilmişdi. Çinin bu müvəffəqiyyətindən sonra Hindistan çox böyük sürətlə öz atom bombasının hazırlanmasına başladı.
  1967-ci ilin fevralında Latın Amerikasının 14 ölkəsi regionda nüvə silahının qadağan edilməsi haqqında Tlatelolko müqaviləsini imzaladılar. (Tlatelelko – Meksikada yer adıdır). Bağlanmış müqaviləyə əsasən, Latın Amerikasında dünyada ilk nüvəsiz zona yaradıldı. 1968-ci ildə qüvvəyə minmiş Tlatelelko Sazişi Mərkəzi və Cənubi Amerika ölkələrini və həmçinin Karib dənizi hövzəsi dövlətlərini əhatə etmişdir. Müqaviləyə əsasən, nüvəsiz zona yaratmış dövlətlərin ərazisində nüvə silahlarınn saxlanması, sınaqdan keçiirlməsi, istifadəsi və həmçinin bu ərazilərdə belə silahların yaradılması qadağan edilirdi.Tlatelelko müqaviləsindən sonra keçən onilliklər ərzind dünyada beş nevəsiz zona yaradıldı:
  1. 1985-ci ildə Sakit okeanın cənub hissəsini nüvəsiz zona elan edən Rarotong Müqaviləsi imzalandı. Bu müqavilə 1986-ci ildə qüvvəyə mindi. Müqaviləyə görə, sülh məqsədləri də daxil olmaqla nüvə sınaqlarınnı keçiirlməsi və bundan da başqa radioaktiv tullantıların basdırılması da qadagan edilmişdi.
  2. 1995-ci ildə Cənub-Şərqi Asiyanı nüvəsiz zona elan edən Banqkok Bəyannaməsi imzalandı. Bu müqaviləyə Bruney, Kamboca, İndoneziya, Laos, Myanma, Malayziya, Filippin, Sinqapur, Tailand və Vyetnam qoşuldu. Müqavilənin özəlliklərindən biri də o iid ki, burada nüvə silahına olan qadağa onu imzalayan ölkələrin öz ərazilərindən başqa, onların iqtisadi maraqlarının zonasına da şamil edilirdi. Bu iqtisadi maraq zonaları isə Sakit və Hind okeanlarının kifayət qəədr böyük bir hissəsini əhatə edirdi.
  3. 1996-ci ildə Afrikada nüvəsiz zona yaradıldı. Pelindaba sazişi adını almış bu müqavilənin təsir dairəsi bütün Afrika qitəsinə və ona yaxın olan bir sıra adalara şamil edilir. Cəmi 54 ölkənin imzaladığı bu konvensiya hələlik qüvvəyə minməmişdir. Bu müqavilənin xüsusiyyətlərindən biri də o idi ki, onun üzvü olan ölkələrə hər şeydən əlavə nüvə silahının tətbiqi ilə təhdid etmək də qadağan edilmişdir. Bundan başqa bu zonada olan dinc nüvə obyektlərinə hər hansı bir formalı hücum qadağan edilmişdir.
  4. 1992-ci ildə Cənubi və Şimali Koreya dövlətlərinin yerləşdiyi Koreya yarımadasında nüvə silahından azad zonanın yaradılması haqqında bəyanat imzaladılar. Hər iki ölkə nüvə silahını sınaqdan keçirməmək, istehsal etməmək barədə razılaşdılar. Burada həmçinin, uranın zənginləşdirilməsi istehsalına icazə verməmək, onları bağlamaq və atom enerjisindən dinc məqsədlərlə istifadə etmək barədə də qeyd olunmuşdu. Lakin, Şimalı Koreyanın NSYHM-dən çıxması və sonradan atom bombasının sınağını keçirməsi səbəbi ilə bu bəyənat qüvvəyə minmədi.
  5. 2006-ci ildə Qazaxıstanın Semipalatinsk şəhərində (SSRİ burda nüvə sınaqları keçirirdi) Mərkəzi Asiya nüvəsiz zonasının yaradılması barədə razılaşma imzalandı.  Bu razılaşmaya Qazaxıstan, Özbəkistan, Türkmənistan, Tacikistan və Qırğızıstan qoşuldu.

    1967-ci ildə İsrail nüvə silahının istehsalı üçün lazım olan materilları və texnologiyaları əldə etdi.
   1968-ci il iyun ayının 12-də BMT-nin Baş Assambleyası gələcək NSYHM-nin əsas müddəalarını özündə əks etdirən 2373 saylı qətnaməni təsdiq etdi. Bu qətnaməni 95 dövlətin nümayəndəsi dəstəklədi, 4 ölkə - Albaniya, Kuba, Tanzaniya və Zambiya isə əleyhinə çıxdı. Iyul ayının 1-də saziş imzalanmaq üçün açıq elan edildi.  Bü müqaviləyə elə həmin andaca beş nüvə dövlətinin üçü – ABŞ, SSRİ və Böyük Britaniya qoşuldu. Çin və Fransa sazişi imzalamaqdan imtina etdilər. belə ki , Çin bu müqaviləni diskriminasiyaedici adlandırdı, Fransa isə bu müqaviləni imza edənlərin ona riayət edəcəklərinə şübhə etdiyini bildirdi. Rəsmi Pekin və Paris bu müqaviləyə yalnız 1992-ci ildə qoşuldular. 1970ci ilin martın 5də müqavilə qüvvəyə mindi. Müqaviləyə 46 ölkə qoşuldu.
  1974-cu il mayın 18də Hindistan nüvə silahını sınağdan keşçirdi.  Belə ki, ölkənin Poxran paliqonunda Hindistan XİN-nin müəyyən etdiyi kimi yeraltı "dinc nüvə partlayışı" həyata keçirildi. 1997-ci ildə isə Hindistan nüvə proqramının o vaxtkı rəhbəri bu partlayışın yalnız dinc məqsədi ilə olmadığını etiraf etdi. O zaman Saziş qeyri-nüvə ölkələrinə belə testlərin keçirilməsini qadağan etmirdi. Belə ki, müvafiq əlavə Sazişdə yalnız 2000-ci ildə meydana gəldi.
   Lakin buna baxmayaraq, bu nüvə sınağı asiyasının nəticəsi ABŞ və Kanadada qalmaqallara gətirib çıxardı. Belə ki, bu ölkələr hind dinc atomuna kömək etdiklərini hesab edərək, Hindistanı nüvə materialları və avadanlıqları ilə təmin edirdilər. nəticədə, 1975-ci ildə yeni qeyri-rəsmi beynəlxalq qurum – Nüvə Materialları Təchizatçıları Qrupu MAQATE-nin də təsdiq etdiyi öz siyahı variantını təklif etdi. Hindistanda 100-ə yaxın nüvə başlığı var. 
  NSYHM-yə əsasən 1967-ci il yanvarın 1-nə qədər nüvə sınaqları keçirən ölkələr rəsmi nüvə silahına malik ölkələr hesab olunur. Bu tarixdən sonra sınaq keçirən ölkələrin nüvə dövləti olması qanunsuz elan olunub. Lakin dünya xəritəsinə diqqət yetirdikdə, 1967-ci ildən sonra da nüvə sınağı keçirən ölkələrin, hətta buna gizli həyata keçirən ölkələrin olduğunu görə bilərik.
  Israil 19790cu il sentyabrın 22-də qeyri-rəsmi nüvə sınaöını keçirib. Xarici kəşfiyyat məlumatlarına görə, 200 nüvə başlığı olan yəhudi dövləti rəsmi şəkildə bunu təsdiqləmir. əksinə inkar da etmir.
  1980-ci illərin başlangıcı SSRİ – ABŞ arasında olan münasibətlərin növbəti kəskinləşməsi ilə yadda qaldı. Belə ki, nüvə müharibəsinin başlanması təhlükəsi ən ciddi şəkil aldı. 1987-cii ldə hər iki tərəf orta radiuslu raketlərin tamamilə məhv etmək barədə razılığa gəldilər. daha sonra isə nüvə arsenallarının köklü şəkildə azaldılması istiqamətində danışıqlar başlandı. Buna müvafiq olan müqavilə 1991-ci ildə bağlandı. Bu fonda Pakistan, Şimalı Koreya, Tayvan və CAR kimi ölkələr öz hərbi nüvə proqramlarını aktiv şəkildə inkişaf etdirirdilər.
  Argentina və Braziliya hər iksi birlikdə öz atom bombalarının yaradılmasından imtina etdilər. daha sonra, ABŞ –ın təzyiqi altında Tayvan da bu addımı atdı. 
  1991-ci ildə BMT TŞ özünün məşhur 687 saylı qətnaməsini qəbul etdi. Qətnamədə deyilirdi ki, İraq qeyd-şərtsiz şəkildə beynəlxalq nəzarət altında həyata keçirilən özünün kütləvi qırğın silahlarının və 150 km –dən uzaq məsafəyə vuran ballistik raketlərinin " məhv edilməsinə, ləgv edilməsinə və yaxud yararsız hala gətirilməsinə" razılıq verməlidir.  Bu qətnamə İraqın üzvü oldugu NSYHM-ni pozaraq gizli şəkildə nüvə materialları və texnologiyaları aldığı sübut olunduqdan sonra meydana gəldi. Bu Qətnamənin  İraq tərəfindən yerinə yetirilməməsi nəticədə bu ölkəyə qarşı 2003-cü il müharibəsinin başlanmasına gətirib çıxardı. Lakin, sonradan açıq-aşkar bəlli oldu ki, İraq ketləvi qırğın silahına heç malik deyilmiş.
  1991-cii ildə CAR qeyri-nüvə dövləti kimi NSYHM-ə qoşuldu iki ildən sonra isə CAR nüçayəndələri onların ölkəsinin öz qüvvəsi hesabına və müstəqil şəkildə 6 ədəd nüvə başlığı hazırladığını etriaf etdilər.
  1992-ci ildə Belarus, Qazaxıstan və Ukrayna NSYHM-yə qeyri-nüvə ölkələri kimi qoşulmaq niyyətlərində olduqlarını bildirərək, Lissabon Protokolu imzaladılar. 1994-cu il üçün bu proses başa çatdı. Bu ölkələrin ərazisində olan sovet nüvə arsenalları Rusiyaya aparıldı. Elə həmin ildə Çin və Fransa NSYHM-yə qoşuldular.
  1993-cü ildə Şimali Koreya özünün NSYHM-də iştirakını dayandırdı. 1994-cu ildə Nüvə silahının yayılmaması haqqında müqaviləyə yenidən qayıtdı. Çünki 1994-cü ildə ABŞ ilə Şimali Koreya arasında çərçivə sazişi imzalandı. MAGATE isə rəsmi Pxenyanı Sazişin müddəlarına riayət etməməkdə ittiham etdi. 
  1995-ci ildə "Nüvə kulubunun" beş üzvü NSYHM-yə qoşulmuş qeyri-nüvə dövlətlərinə qarşı nüvə silahından istifadə ilə təhdid etməyəcəkləri barədə söz verdilər.
  1998-ci il Hindistan və Pakistan hərbi nüvə sınaqları keçirtdilər və artıq nüvə silahına malik olduqları barədə rəsmi şəkildə elan etdilər. pakistan 1998-ci il mayın 28-dən nüvə dövləti sayılır. Arsenalında 11 nüvə başlığı olan Pakistan həmdə nüvə silahına malik olan ilk və yeganə müsəlman dövlətidir. Pakistana nüvə silahı əldə etməkdə Çin Xalq Respublikası yardım edib. SSRİ və Kanada isə Hindistana nüvə silahına malik olmaq üçün lazım olan texnologiyaları əldə etməyinə yardım edib. 
  2003-cü ildə Şimali koreya  NSYHM-dən çıxdığını elan etdi. MAQATE ilk dəfə olaraq İranın gizli nüvə proqramının istiqamətindən narahat oldugunu bildirən hesabatını açıqladı. Liviya nüvə silahı da daxil olmaqla kütləvi qırgın silahının hazırlanması və istehsal edilməsi üzrə bütün gizli proqramlarını dayandırmağa razılıq verdi. 
  2005-ci ildə Şimali Koreya hərbi nüvə proqramlarından imtina etməyə söz verdi. Lakin bir il keçmədən Şimali Koreya 2006-ci ildə nüvə başlığının ilk müvəffəqiyyətli sınağını keçirtdi.
  2005-ci ildə ABŞ ilə Hindistan arasında Sivil nüvə müqaviləsi imzalandı. Bu müqavilə Hindistana imkan verir ki, nüvə silahı əldə etsin. 
  2007-ci ildə Şimali Koreya növbəti dəfə özünün nüvə ehtiyatlarının məhv edilməsi barədə danışıqlara başlayacağına söz verdi. Şimali Koreyaya isə nüvə silahı əldə etməsinə Rusiya yardım etmişdi. 
  2009-cu ildə Şimali Koreya yenidən nüvə sınağı həyata keçirdi. Şimali Koreya nüvə problemini həll etmək üçün Çin, Yaponiya, Rusiya, ABŞ, Şimali və Cənubi Koreya altılıq təşkil edib əməkdaşlıq qururlar. 
  Irana qarşı ABŞ, Fransa, Çin, Rusiya İngiltərə + Almaniya (5+1) mübarizə aparır. 
  Nüvə silahı ilə bağlı "Nüvə ayrı seçkiliyi" anlayışı mövcuddur. Bu anlayışı Hindistan ABŞ-a qarşı istifadə etmişdir. Çünki ABŞ Çinə nüvə silahı əldə etməyə icazə verdiyi halda Hindistana vermədi. 
  Mərkəzi və Şərqi Avropada nüvəsiz zona yaradıla bilməz, Çünki bu region ABŞ tərəfindən  nüvə çətiri altındadır.
  MAQATE və NSYHM bu dəhşətli silaha sahib olmaq istəyən ölkələrin planlarını ləngitsə də, tam şəkildə bunun qarşısını ala bilməyib. Beynəlxalq ekspertlərin fikrincə, yaxın 5-10 il ərzində İran, Yaponiya, Kanada, Almaniya, Braziliya, Misir və Səudiyyə Ərəbistanı da nüvə dövlətlərinə çevrilə bilər.
  Qeyd edim ki, ABŞ-ın nüvə potensialının bir hissəi NATO üzvlərində və müttəfiq ölkələrdə yerləşdirilib. Almnaiya, Türkiyə, İtaliya, Belçika, Hollandiya, Kanada, Yaponiyada ABŞ-ın nüvə potensialının bir hissəsi yerləşdirilib.
  Nüvə silahının yayılmasının qarşısının alınmasında bütün dövlətlər məsuliyyət daşıyır. Bu dövlətlər nüvə silahının əlavə ölkələrə yayılmaması, nüvə tərk-silahı istiqamətində məqsədyönlü və davamlı fəaliyyət planının olması, həmçinin nüvə enerjisindən dinc məqsədlər üçün istifadə üzrə əməkdaşlıqdan faydalanır. 
  Nüvə silahının yayılmamsı haqqında müqavilə pozitiv və negativ garantiya anlayışları mövcüddür.
  Pozitiv garantiya - əgər nüvə silahına malik olmayan dövlətə qarşı nüvə silahına malik olan dövlət tərəfindən hər hansı hücum olarsa, digər nüvə silahına malik olan dövlətlər hücum edən dövlətə qarşı birləşirlər.
  Negativ qarantiya -  nüvə silahına malik olan dövlətlər ilk nüvə silahından istifadə etməyəcəklərinə dair öhdəlik götürməyiblər.
  Nüvə silahına malik olan dövlətlər Nüvə silahının yayılmaması haqqında müqavilənin üzvlərinə enerji məqsədi ilə  nüvədən istifadə etməyə yardım edə bilərlər.

  Sonda , nüvə silahı barədə iki görkəmli şəxsiyyətin fikrinə nəzər salaq:
"Mən bilmirəm Üçüncü dünya müharibəsində hansı silahlarla vuruşacaqlar, amma əminəm ki, Dördüncü dünya müharibəsində bu daş və dəyənək olacaq" – Albert Eynşteyn

"Nüvə silahı olmayan dünya hamımız üçün qeyri-stabil və daha təhlükıli olacaq" – Marqaret Tetçer (1978-1990-ci illər İngiltərənin baş naziri )


